
ՃԱՆԱՊԱՐՀԱՅԻՆ ՀԱՐԿԻ ԱՐՏՈՆՈՒԹՅՈՒՆՆԵՐԻՑ ՕԳՏՎԵԼՈՒ ԻՐԱՎՈՒՆՔԸ ՀԱՍՏԱՏՈՂ ՓԱՍՏԱԹՂԹԵՐԸ ԵՎ ԴՐԱՆՑ ՆԵՐԿԱՅԱՑՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ

Հիմք ընդունելով Հայաստանի Հանրապետության հարկային օրենսգրքի 191-րդ հոդվածի 4-րդ մասը` Հայաստանի Հանրապետության կառավարությունը որոշում է.
1. Սահմանել, որ ճանապարհային հարկի արտոնությունների կիրառման համար հիմք են ընդունվում հետևյալ փաստաթղթերը.
1) Հայաստանի Հանրապետությունում գրանցված (հաշվառված) բեռնատար ավտոտրանսպորտային միջոցները` թողարկման ամսաթիվը ներառող հարկային տարվան հաջորդող 20-րդ հարկային տարվանից սկսած Հայաստանի Հանրապետության ավտոմոբիլային ճանապարհներից օգտվելու համար՝ ճանապարհային հարկից ազատման արտոնության կիրառության համար հիմք են ընդունվում տրանսպորտային միջոցի հաշվառման վկայագիրը կամ տրանսպորտային միջոցի սեփականության իրավունքի պետական գրանցման վկայականը կամ շարժական գույքի կադաստր վարող մարմնի կողմից տրված տեղեկանքը՝ հարկ վճարողին սեփականության իրավունքով պատկանող ավտոտրանսպորտային միջոցի վերաբերյալ,
2) Հայաստանի Հանրապետությունում գրանցված (հաշվառված) այն հանքագործական գործունեության մեջ օգտագործվող բեռնատար ավտոտրանսպորտային միջոցները, որոնք Հայաստանի Հանրապետության ավտոմոբիլային ճանապարհներից չեն օգտվում, Հայաստանի Հանրապետության ավտոմոբիլային ճանապարհներից օգտվելու համար՝ ճանապարհային հարկից ազատման արտոնության կիրառության համար հիմք են ընդունվում տրանսպորտային միջոցի հաշվառման վկայագիրը կամ տրանսպորտային միջոցի սեփականության իրավունքի պետական գրանցման վկայականը կամ շարժական գույքի կադաստր վարող մարմնի կողմից տրված տեղեկանքը՝ հարկ վճարողին սեփականության իրավունքով պատկանող ավտոտրանսպորտային միջոցի վերաբերյալ,
3) հաշվառող լիազոր մարմնում հաշվառումից ժամանակավորապես հանված բեռնատար ավտոտրանսպորտային միջոցները Հայաստանի Հանրապետության ավտոմոբիլային ճանապարհներից օգտվելու համար՝ ճանապարհային հարկից ազատման արտոնության կիրառության համար հիմք են ընդունվում փոխադրամիջոցների պետական գրանցում (հաշվառում) վարող՝ Հայաստանի Հանրապետության կառավարության լիազոր պետական կառավարման համապատասխան մարմնի կողմից տրված տեղեկանքը՝ հարկ վճարողին սեփականության իրավունքով պատկանող` հաշվառումից ժամանակավորապես հանված ավտոտրանսպորտային միջոցների վերաբերյալ:
1. Սահմանել ճանապարհային հարկի արտոնություններից օգտվելու իրավունքը հաստատող փաստաթղթերի ներկայացման կարգը` համաձայն հավելվածի:
1. Սույն որոշումն ուժի մեջ է մտնում 2018 թվականի հունվարի 1-ից:

Հավելված N
ՀՀ կառավարության 201_ թվականի
_______________  ____ N ____-Ն որոշման
ԿԱՐԳ
ՃԱՆԱՊԱՐՀԱՅԻՆ ՀԱՐԿԻ ԱՐՏՈՆՈՒԹՅՈՒՆՆԵՐԻՑ ՕԳՏՎԵԼՈՒ ԻՐԱՎՈՒՆՔԸ ՀԱՍՏԱՏՈՂ ՓԱՍՏԱԹՂԹԵՐԻ ՆԵՐԿԱՅԱՑՄԱՆ

1. Սույն կարգով կարգավորվում են Հայաստանի Հանրապետության հարկային օրենսգրքով սահմանված կարգով, ճանապարհային հարկի արտոնություններից օգտվելու իրավունքը հաստատող փաստաթղթերի ներկայացման հետ կապված հարաբերությունները:
1. Բանկը կամ տեխնիկական զննության կայանը կամ ճանապարհային հարկի հաշվարկման և վճարման (գանձման) նկատմամբ հսկողություն իրականացնող համապատասխան մարմինը՝ ՀՀ կառավարության 2017 թվականի փետրվարի 16-ի N 192-Ն որոշմամբ հաստատված կարգի համաձայն՝ պետական և տեղական ինքնակառավարման մարմինների տվյալների բազաներում մշակվող անձնական տվյալներն էլեկտրանային եղանակով ստանալու նպատակով դիմում է համապատասխան պետական կամ տեղական ինքնակառավարման մարմիններին, ճանապարհային հարկից ազատման արտոնության կիրառության համար, հարկ վճարողներին վերաբերող տվյալները համապատասխան պետական կամ տեղական ինքնակառավարման մարմինների կողմից ներկայացնելու նպատակով:
1. Ճանապարհային հարկից ազատման արտոնության կիրառության համար՝ բանկում կամ տեխնիկական զննության կայանում կամ ճանապարհային հարկի հաշվարկման և վճարման (գանձման) նկատմամբ հսկողություն իրականացնող համապատասխան մարմնում հարկ վճարողին վերաբերող տվյալների առկայության վերաբերյալ հարկ վճարողի կողմից դիմում ներկայացնելու դեպքում՝ բանկը կամ տեխնիկական զննության կայանը կամ ճանապարհային հարկի հաշվարկման և վճարման (գանձման) նկատմամբ հսկողություն իրականացնող համապատասխան մարմինը հարկ վճարողին անմիջապես տեղեկացնում է իր մոտ ճանապարհային հարկից ազատման արտոնության կիրառության համար հարկ վճարողին վերաբերող տվյալներ առկայության մասին:
1. Եթե բանկի կամ տեխնիկական զննության կայանի կամ ճանապարհային հարկի հաշվարկման և վճարման (գանձման) նկատմամբ հսկողություն իրականացնող համապատասխան մարմնի կողմից, ճանապարհային հարկից ազատման արտոնության կիրառության համար, հարկ վճարողին վերաբերող՝ ՀՀ կառավարության 2017 թվականի փետրվարի 16-ի N 192-Ն որոշմամբ հաստատված կարգով տվյալները չեն ստացվել, ապա.
1) հարկ վճարողը կարող է դիմել բանկին կամ տեխնիկական զննության կայանին կամ ճանապարհային հարկի հաշվարկման և վճարման (գանձման) նկատմամբ հսկողություն իրականացնող համապատասխան մարմնին՝ սույն կարգի 2-րդ կետով սահմանված կարգով պետական և տեղական ինքնակառավարման մարմինների տվյալների բազաներում մշակվող անձնական տվյալներն էլեկտրանային եղանակով ստանալու նպատակով,
2) հարկ վճարողը սույն կետի 1-ին ենթակետով սահմանված կարգով բանկին կամ տեխնիկական զննության կայանին կամ ճանապարհային հարկի հաշվարկման և վճարման (գանձման) նկատմամբ հսկողություն իրականացնող համապատասխան մարմնին չդիմելու դեպքում՝ հարկ վճարողը ճանապարհային հարկի արտոնություններից օգտվելու իրավունքը հաստատող փաստաթղթերը ներկայացնում է սույն կարգի 5-7-րդ կետերով սահմանված մարմիններին:
1. Հայաստանի Հանրապետությունում գրանցված (հաշվառված) բեռնատար ավտոտրանսպորտային միջոցները` թողարկման ամսաթիվը ներառող հարկային տարվան հաջորդող 20-րդ հարկային տարվանից սկսած Հայաստանի Հանրապետության ավտոմոբիլային ճանապարհներից օգտվելու համար՝ ճանապարհային հարկից ազատման արտոնության կիրառության համար ՀՀ կառավարության 2017թվականի ________ ___ -ի N__ որոշման 1-ին կետի 1-ին ենթակետով սահմանված փաստաթղթերը ներկայացնում են բանկ կամ տեխնիկական զննության ժամանակ տեխնիկական զննության կայան կամ ճանապարհային հարկի հաշվարկման և վճարման (գանձման) նկատմամբ հսկողություն իրականացնող համապատասխան մարմին:
1. Հայաստանի Հանրապետությունում գրանցված (հաշվառված) այն հանքագործական գործունեության մեջ օգտագործվող բեռնատար ավտոտրանսպորտային միջոցների համար, որոնք Հայաստանի Հանրապետության ավտոմոբիլային ճանապարհներից չեն օգտվում, Հայաստանի Հանրապետության ավտոմոբիլային ճանապարհներից օգտվելու համար՝ ճանապարհային հարկից ազատման արտոնության կիրառության համար ՀՀ կառավարության 2017թվականի ________ ___ -ի N__ որոշման 1-ին կետի 2-րդ ենթակետով սահմանված փաստաթղթերը ներկայացվում են ճանապարհային հարկի հաշվարկման և վճարման (գանձման) նկատմամբ հսկողություն իրականացնող համապատասխան մարմին:
1. Հաշվառող լիազոր մարմնում հաշվառումից ժամանակավորապես հանված բեռնատար ավտոտրանսպորտային միջոցների համար Հայաստանի Հանրապետության ավտոմոբիլային ճանապարհներից օգտվելու համար՝ ճանապարհային հարկից ազատման արտոնության կիրառության համար ՀՀ կառավարության 2017թվականի ________ ___ -ի N__ որոշման 1-ին կետի 3-րդ ենթակետով սահմանված փաստաթղթերը ներկայացվում են բանկ կամ տեխնիկական զննության ժամանակ տեխնիկական զննության կայան կամ ճանապարհային հարկի հաշվարկման և վճարման (գանձման) նկատմամբ հսկողություն իրականացնող համապատասխան մարմին:
1. [bookmark: _GoBack]Հարկային արտոնություններից օգտվելու համար՝ հարկ վճարողը հարկային արտոնությունների իր իրավունքը հաստատող՝ ՀՀ կառավարության 2017թվականի ________ ___  -ի N__ որոշման 1-ին կետով սահմանված փաստաթղթերը ներկայացնում է սույն կարգի 5-7-րդ կետերով սահմանված մարմիններին:
1. Հարկային արտոնություններից օգտվելու համար՝ հարկ վճարողի կողմից ՀՀ կառավարության 2017թվականի ________ ___ -ի N__ որոշման 1-ին կետով սահմանված փաստաթղթերը ամբողջական չներկայացնելու դեպքում՝ համապատասխան մարմինը անմիջապես այդ մասին տեղեկացնում է հարկ վճարողին:



Հիմնավորում
«Ճանապարհային հարկի արտոնություններից օգտվելու իրավունքը հաստատող փաստաթղթերը և դրանց ներկայացման կարգը սահմանելու մասին» ՀՀ կառավարության որոշման նախագծի վերաբերյալ


1. Իրավական ակտի անհրաժեշտությունը (նպատակը). Նախագծի նպատակը Հայաստանի Հանրապետության հարկային օրենսգրքի կիրարկումն ապահովելն է:
1. Կարգավորման հարաբերությունների ներկա վիճակը և առկա խնդիրները. 2016 թվականի հոկտեմբերի 4-ին ընդունված՝ Հայաստանի Հանրապետության հարկային օրենսգրքի 191-րդ հոդվածի 4-րդ մասի համաձայն, ճանապարհային հարկի արտոնություններից օգտվելու իրավունքը հաստատող փաստաթղթերը և դրանց ներկայացման կարգը սահմանում է Հայաստանի Հանրապետության կառավարությունը:
Խնդիրը կայանում է նրանում, որ 2018 թվականի հունվարի 1-ից ուժի մեջ է մտնելու Հայաստանի Հանրապետության հարկային օրենսգիրքը, որի 191-րդ հոդվածի 4-րդ մասով սահմանված վերոնշյալ դրույթների կիրարկումն ապահովելու համար ՀՀ կառավարության որոշմամբ ճանապարհային հարկի արտոնություններից օգտվելու իրավունքը հաստատող փաստաթղթերը և դրանց ներկայացման կարգը ներկայումս սահմանված չէ:
1. Առկա խնդիրների առաջարկվող լուծումները. Նախագծով առաջարկվում է սահմանել ճանապարհային հարկի արտոնություններից օգտվելու իրավունքը հաստատող փաստաթղթերը և դրանց ներկայացման կարգը:
1. Կարգավորման առարկան. Նախագծի կարգավորման առարկան ճանապարհային հարկի արտոնություններից օգտվելու իրավունքը հաստատող փաստաթղթերը և դրանց ներկայացման կարգն է:
1. Նախագծի մշակման գործընթացում ներգրավված ինստիտուտները և անձինք. Նախագիծը մշակվել է ՀՀ ֆինանսների նախարարության կողմից: 
1. Իրավական ակտի կիրառման դեպքում ակնկալվող արդյունքը. Նախագծի ընդունման արդյունքում ակնկալվում է սահմանել ճանապարհային հարկի արտոնություններից օգտվելու իրավունքը հաստատող փաստաթղթերը և դրանց ներկայացման կարգը:



Տեղեկանք
«Ճանապարհային հարկի արտոնություններից օգտվելու իրավունքը հաստատող փաստաթղթերը և դրանց ներկայացման կարգը սահմանելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ

«Ճանապարհային հարկի արտոնություններից օգտվելու իրավունքը հաստատող փաստաթղթերը և դրանց ներկայացման կարգը սահմանելու մասին» ՀՀ կառավարության որոշման նախագծի ընդունմամբ այլ իրավական ակտերի ընդունման անհրաժեշտության չի առաջանում:





Տեղեկանք
«Ճանապարհային հարկի արտոնություններից օգտվելու իրավունքը հաստատող փաստաթղթերը և դրանց ներկայացման կարգը սահմանելու մասին» ՀՀ կառավարության որոշման նախագծի ընդունմամբ պետական կամ տեղական ինքնակառավարման մարմնի բյուջեների եկամուտների նվազեցման կամ ծախսերի ավելացման մասին

«Ճանապարհային հարկի արտոնություններից օգտվելու իրավունքը հաստատող փաստաթղթերը և դրանց ներկայացման կարգը սահմանելու մասին» ՀՀ կառավարության որոշման նախագծի ընդունմամբ պետական կամ տեղական ինքնակառավարման մարմնի բյուջեների եկամուտների նվազեցում կամ ծախսերի ավելացում չի ակնկալվում:



ԱՄՓՈՓԱԹԵՐԹ
«Ճանապարհային հարկի արտոնություններից օգտվելու իրավունքը հաստատող փաստաթղթերը և դրանց ներկայացման կարգը սահմանելու մասին» ՀՀ կառավարության որոշման նախագծի վերաբերյալ շահագրգիռ մարմինների կողմից ներկայացված առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ տրանսպորտի,կապի և տեղեկատվական տեխնոլոգիաների
նախարարություն
18.04.2017թ.
թիվ 01/15.1/6224-17
	Առաջարկվում է «ավտոմոբիլային  ճանապարհներից» բառերից առաջ ավելացնել  «ընդհանուր օգտագործման» բառերը:



	Ընդունվել է:
	Նախագծում կատարվել է համապատասխան փոփոխություն:

	ՀՀ տնտեսական զարգացման և ներդրումների նախարարություն
25.04.2017թ.
թիվ 05/09.1.3/3831-17
	Դիտողություններ և առաջարկություններ չկան:
	
	

	ՀՀ կառավարությանն առընթեր ՀՀ
Ոստիկանություն 
18.04.2017թ.
թիվ 24/890
	Դիտողություններ և առաջարկություններ չկան:



	
	

	ՀՀ ԿԱ պետական եկամուտների կոմիտե
28.04.2017թ.
թիվ 06/3-1/14532-17
	Անհրաժեշտություն է առաջանում համապատասխան փոփոխություններ կատարել նաև ՀՀ կառավարության 15.02.2007թ. N344-Ն և ՀՀ կառավարության 31.03.2011թ. N350-Ն որոշումներով հաստատված` տրանսպորտային միջոցների պարտադիր տեխնիկական զննության անցկացման կարգերում:
	Ընդունվել է ի գիտություն:
	

	
	Առաջարկվում է որպես արտոնության կիրառման հիմք սահմանել նախագծով առաջարկվող կամ այլ համապատասխան փաստաթղթերով տվյալ բեռնատար ավտոտրանսպորտային միջոցը միայն հանքագործական գործունեության մեջ օգտագործվելու հնարավորությունը և ՀՀ ավտոմոբիլային ճանապարհներով բեռնափոխադրումներ կատարելու հնարավորության բացակայությունը:
	Ընդունվել է ի գիտություն:
	Նախագծում փոփոխություն կատարելու անհրաժեշտություն չկա:

	
	Առաջարկվում է նախագծի հավելվածի 4-րդ կետում նախատեսել նաև նախագծի 1-ին կետի 3-րդ ենթակետով սահմանված փաստաթղթերը բանկ կամ տեխնիկական զննության ժամանակ տեխնիկական զննության կայան ներկայացնելու հնարավորությունը:
	Ընդունվել է:
	Նախագծում կատարվել է համապատասխան փոփոխություն:

	
	Առաջարկվում է նախագծով հաստատվող հավելվածում «ճանապարհային հարկի գանձման նկատմամբ հսկողություն իրականացնող» բառերն փոխարինել «ճանապարհային հարկի հաշվարկման և վճարման (գանձման) նկատմամբ հսկողություն և վարչարարություն իրականացնող» բառերով:
	Ընդունվել է:
	Նախագծում կատարվել է համապատասխան փոփոխություն:

	ՀՀ արդարադատության
նախարարություն 10.05.2017թ.
թիվ 01/14/7652-17
	Նախագծի հավելվածի 2-4-րդ կետերում անհրաժեշտ է հստակ նշել այն պետական մարմնի անվանումը, որը հսկողություն է իրականացնում ճանապարհային հարկի գանձման նկատմամբ:
	Չի ընդունվել:
	Հաշվի առնելով այն հանգամանքը, որ ճանապարհային հարկի գանձման նկատմամբ հսկողություն իրականացնող պետական մարմինը կարող է փոփոխվել, նախագծում փոփոխություն կատարելու անհրաժեշտություն չկա:

	
	Նախագիծն անհրաժեշտ է համաձայնեցնել ՀՀ կառավարությանն առընթեր պետական եկամուտների կոմիտեի հետ:
	Ընդունվել է ի գիտություն:
	Նախագիծը համաձայնեցվել է ՀՀ կառավարությանն առընթեր պետական եկամուտների կոմիտեի հետ:

	ՀՀ կառավարության աշխատակազմ
	Առաջարկվում է քննարկել մեքենաների սեփականատերերից որևէ փաստաթուղթ չպահանջելու հարցը, քանի որ հարկից ազատման համար նախատեսված բոլոր իրավական հիմքերն առկա են պետական մարմիններում: Առաջարկվում է սահմանել, որ համապատասխան պետական մարմինները համապատասխան տվյալները կուղարկեն հարկային մարմին, որն էլ հարկ վճարողին կտրամադրի տեղեկանք այն մասին, որ նա ազատված է հարկ վճարելու պարտականությունից:
	Ընդունվել է:
	Նախագծում կատարվել է համապատասխան փոփոխություն:

	
	Առաջարկվում է ստանալ նաև ՀՀ էներգետիկ ենթակառուցվածքների և բնական պաշարների, ՀՀ տարածքային կառավարման և զարգացման նախարարությունների ու Երևանի քաղաքապետարանի կարծիքները, ինչպես նաև պահպանել որոշման նախագծի՝ «Իրավական   ակտերի մասին» ՀՀ օրենքով սահմանված  իրավական տեխնիկան:  
	Ընդունվել է:
	Նախագիծը ներկայացվել է համապատասխան մարմինների քննարկմանը և կատարվել են համապատասխան փոփոխություններ:


	ՀՀ տարածքային կառավարման և զարգացման նախարարություն
28.08.2017թ.
թիվ 01/16.1/5462-17
	Առաջարկվում է որոշման նախագծի «Տեղեկանքների» բաժնում օգտագործվող «Եզրակացություն» բառը փոխարինել «ՏԵՂԵԿԱՆՔ» բառով, իսկ «պետական» բառից հետո լրացնել «կամ տեղական ինքնակառավարման մարմնի» բառերով:
	Ընդունվել է:
	Կատարվել է համապատասխան փոփոխություն:

	ՀՀ էներգետիկ ենթակառուցվածքների և բնական պաշարների նախարարություն
24.08.2017թ.
թիվ 03/13.2/4829-17
	Դիտողություններ և առաջարկություններ չկան:

	
	

	Երևանի քաղաքապետարան
29.08.2017թ.
թիվ 01/7-52545
	Դիտողություններ և առաջարկություններ չկան:

	
	



